
Annotatsiya. Ushbu maqolada bo‘lajak mutaxassislarni kasbiy faoliyatga 

tayyorlashning optimal variantlarini qo‘lga kiritish, kasbiy faoliyatga tayyorlashda 

modellash metodidan foydalanish kabi tushunchalar keltirilgan.  

Kalit so’zlari. Iqtisod, model, talaba, bozor. 

 

Hozirgi kunda iqtisodiyotning barcha soha va tarmoqlarida olib borilayotgan tub 

iqtisodiy islohotlarni muvaffaqiyatli amalga oshirishda, iqtisodiy jarayonlarni tahlil 

qilishda, matematik apparatdan har tomonlama keng foydalanish ijobiy natijalar 

beradi. 

Bozor iqtisodiyoti murakkab, o’zaro bir-birini taqozo etuvchi jarayonlardan iborat 

bo'lib, unga noaniqlik va tavakkalchilik elementlari xosdir. Bunday sharoitda iqtisodiy 

jarayonlarni o„rganishda iqtisodiy-matematik usullar va modellardan foydalanish 

kutilishi mumkin bo„lgan salbiy hodisalarning oldini olish imkonini beradi. 

“Model – lotincha so‘z bo‘lib, modulus o‘lchov, me’yor, degan ma’nolarni 

anglatib, biror ob’ektlar tizimining obrazi yoki namunasidan iboratdir” [1-5]. 

Shu ma’noda modellashni hodisa va jarayonlar kechishini ifodalovchi modellarni 

yaratish, deb tushinish mumkin bo‘ladi. Ta’limda modellash orqali esa biror o‘quv 

jarayonini yoki mavzuni o‘zida aks ettiruvchi tizim tashkil etilib, uning yordamida 

o‘sha jarayonni o‘zlashtrishning ko‘rsatmaviy didaktik asosi yaratiladi. 

Bu qayd etilganlarga e’tibor beradigan bo‘lsak o‘rganilayotgan jarayon yoki 

hodisaning modelini tanlash va bazan uni yaratish ham inson tafakkurining o‘ziga xos 

ijodiy taraqqiyotiga mos ravishda olib borilishi lozimligini anglab yetamiz. Shu 

ma’noda bundan modellash yo‘nalishi ham ko‘p variantli ekanligi kelib chiqadi. Bu 

borada prof. X.A.To‘raqulovning modelni tanlash haqidagi quyidagi fikri 

ahamiyatlidir: 

“Modelni tanlash ham tadqiqot ob’ektiga mos holda olib boriladi. Bunda og‘zaki, 

ya’ni so‘zlar (fikrlar) orqali ifodalangan modellarga asoslangan fanlar mavjud 

bo‘lsada, tadqiqot ob’ektini tabiiy tillarning so‘zlari orqali ifodalovchi bu model turli 

ilmiy-texnik tadqiqotlarda faqat boshlang‘ich bosqichlarida yordamchi vosita sifatida 

foydalaniladi. Ijtimoiy-gumanitar fanlarda esa bu model turining ahamiyati ancha 

yuqoriroq bo‘ladi, chunki bularda sonli ma’lumotlardan tashqari sifatli ma’lumotlar 

o‘rni ko‘proq ahamiyat kasb etadi” [7-12]. 

 

 
1-rasm. Taqdim etilishiga ko’ra model turlari 

 

Demak, jarayon va hodisalar kechishini modellashtirishda tashkiliy-tuzilmaviy 

modeldan foydalangan ma’qul ekan. Bunga sabab bunday modellar orqali jarayonlar 

va hodisalar kechishidagi ko‘rsatkichlar (parametrlar, omillar, o‘zgaruvchilar va shu 

kabilar) orasidagi o‘zaro aloqadorlik qonuniyatlarini ochish (o‘rnatish) mumkin 

bo‘ladi. 

Ta’limda modellashtirishga oid ilmiy, ilmiy-metodik adabiyotlarini o‘rganish 

asosida quyidagi xulosaviy fikrlarga ega bo‘ldik: 

 ilmiy tadqiqot ishini olib borishda modellash tadqiqot usulidan foydalanish 

tadqiqot ob’ekti va uning tashkiliy-tuzilmaviy ko‘rinishini organik birlikda, ya’ni 

yaxlit bir tizim asosida ifodalanishga imkoniyat yaratadi va bunday yondashuv 

jarayonlarni boshqarishga ham keng imkoniyatlar yaratadi; 

 modellash yordamida kuzatish va ko‘rish hamda amalda bajarish mumkin 

bo‘lmagan holatlar ustida tajribalarni amalga oshirish mumkin bo‘ladi; 

 ta’lim jarayonini modellashtirish orqali o‘zlashtirish sifatini yuqori darajaga 

ko‘tarish mumkin va bo‘lajak mutaxassislarni tayyorlashni takomillashtirishga erishish 

mumkin; 

 modellash yordamida faqatgina yangilikni bilibgina qolmay, balki bilimlarni 

yana ham rivojlantirish imkoniyatiga ega bo‘linadi va shu kabilar. 

Demak, modellash ilmiy bilish metodi hamdir. Uning yordamida o‘rganilayotgan 

ob’ktning muhim xossalarini mukammal ravishda o‘rganish, boshlang‘ich tavsiflarni 

o‘zgartirish va yanada aniqlashtirish mumkin bo‘ladi. 

Bu qayd etilganlarni e’tiborga olgan holda va ushbu yo‘nalishdagi yutuqlarga 

asoslanib, biz ham raqamli texnologiyalar negizida bo‘lajak energetik muhandislarni 

kasbiy faoliyatga tayyorlashdagi dasturiy-metodik ta’minotni takomillashtirish 

muammosini hal qilishda modellashtirish metodidan foydalanishni maqsadga muvofiq 

deb topdik. Buning uchun muraxassisliklarni kasbiy faoliyatga tayyorlashga oid to‘rtta 

bosqich, muammoning qo‘yilishiga qaraymiz. Ular tayyorlanishi kerak bo‘lgan 

modelning asosiy tarkib qismlarini tashkil etib, ular bo‘yicha yordamchi tarkibiy 

qismlar ham tashkil etildi. Ular quyidagilardan iborat: bo‘lajak mutaxassislarni kasbiy 

faoliyatga tayyorlashni didaktik qo‘llab -quvvatlash; interfaol o‘quv majmualari; 

mashg‘ulotni bajarishning algoritmik bosqichlari; interfaol muloqot interfeysi; 

pedagogik dasturiy vositalarning didaktik imkoniyatlari; pedagogik dasturiy vositalar 

majmuasi; amaliy dasturlar paketi; muloqotli ishchi dasturlar majmuasi; innovatsion 

dasturiy-didaktik majmua; ommaviy foydalanishga mo‘ljallangan dasturiy-metodik 

ta’minot. 

Bu qayd etilgan tarkibiy qismlar bir-biri bilan uzviy bog‘liq bo‘lib, bo‘lajak 

energetik muhandislarni kasbiy faoliyatga tayyorlashning o‘zi ham dinamik tizimdan 

iborat deb qaraladi. Bu tizimning pirovard natijasi bo‘lib erishilgan natijalar 

hisoblanadi va ularni aniqlash hamda baholash orqali pedagogik samaradorlik 

baholanadi. Ular ijobiy bo‘lsa tadqiqot xulosalanadi va unga mos tavsiya 

shakllantiriladi, agarda samaradorlik ijobiy bo‘lmasa tadqiqot strategiyasiga murojaat 

qilinadi. 

Umuman olganda bu ijodiy jarayon “Tizimli yondashuv” tadqiqot metodi asosida 

hal etiladi. 

Maqolamizning navbatdagi qismida 2.1.1-rasmda ko‘rsatilgan tashkiliy-

tuzilmaviy modelning tarkibiy qismlarining funksional vazifalarini sharhlaymiz. 

Ushbu yo‘nalishdagi sharhlarni mazkur dissertatsiyaning beshinchi ilovasida 

keltiramiz. 

Maqolamizning ushbu qismida xulosa o‘rnida ta’kidlash mumkinki, bo‘lajak 

energetik muhandislarni kasbiy faoliyatga tayyorlashning tashkiliy-tuzilmaviy modeli 

ushbu sohadagi tadqiqot ishini olib borishni optimallashtirishning metodologik 

asoslarini tashkil etar ekan va ular asosida qo‘yilgan muammoni ilmiy asosda hal etish 

mumkin bo‘ladi va ular bo‘yicha quyidagidek xulosaviy fikrlarni bildirish mumkin 

bo‘ladi: bo‘lajak energetik muhandislarni kasbiy faoliyatga tayyorlash jarayonini 

yaxlit dinamik tizim sifatida qarash mumkin; bo‘lajak energetik muhandislarni kasbiy 

faoliyatga tayyorlashdagi dasturiy-metodik ta’minotni takomillashtirishga to‘liq 

tashkiliy-pedagogik imkoniyatlar mavjud; innovatsion dasturiy-didaktik majmua va 

innovatsion-integrativ ta’lim kabilarni tayyorlash orqali bo‘lajak energetik 

muhandislarni kasbiy faoliyatga tayyorlashni optimallashtirish imkoniyatlari yanada 

kuchaytiriladi va shu kabilar 

